
КЛИНИКАЛЫҚ ПСИХОЛОГИЯНЫҢ ДАМУЫ
   Клиникалық психология қазіргі заман психологгиясының алдыңғы қатарына шығып отыр. Клиникалық психологияның дамуы – бүкіл әлемдік тенденция. Әлемнің дамыған елдеріндегі психологтар «клиникалық психологиямен» айналысады, ал біздің елімізде оны «Медициналық психология» деп қарастырады. Клиникалық психологгияның басты ерекшелігі – бастапқы теорияның негізі мен оның халықтың денсаулық байланыстылығында. Психологияның басқа салаларына қарағанда қазіргі кезде клиникалық психология денсаулық сақтау ісінің көпшілік мәселелерінің шешілуінде қолданылады.
Клиникалық психология дәрігер қызметінің психологиялық астарларын, науқас адамның мінез-құлық өзгерісін, науқас пен дәрігердің бір-бірімен қарым-қатынасының қыры мен сырын зерттейді. Мұның өзі бірнеше салаларға бөлінеді. Мәселен, нейропсихология психологиялық құбылыстардың мидың физиологиялық құрылымдарымен, ондаған нейрондардың қызметімен байланысын зерттесе, психофармокология адамның жан дүниесіне дәрі-дәрмектің қалай әсер ететінін қарастырады, ал психотерапия психикалық әдісрен әсер ету арқылы ауруды емдеу жолдарын зерттейді. 

Психопрофилактика мен психогигиена адамдардың психологиялық көңіл-күйінің бірқалыпта сақталуын, сондай-ақ оның тән саулығын қамтамасыз ететін шаралар жүйесін іздестірумен айналасады.

           Клиникалық психология аурудың диагнозын белгілеу, оны емдеп-жазу жолдары секілді сан қилы кешенді-дәрігерлік қызметтің сырларын, оларды болдырмау шараларын қарастырады. Ол науқас адамның санаторийлер мен клиникада, үйде, әр түрлі емдеу орындарында дәрігерлер ұжымымен, күтуші кісілермен, туыстарымен қарым-қатынастарын, ғылыми-психологиялық тұрғыдан зерттейді.

Жалпы клиникалық психология:

· ауру адам психологиясының жалпы зандылықтарын (психикасы) дұрыс адамның науқастануға байланысты жан күйзелісіне ұшырауының өлшемдері), дәрігер мен науқастың өзара қарым-қатынасы мен емдеу-профилактикалық мекемелердің хал-ахуал психологиясынын анықтап, науқастың жеке дара өзгешеліктерінің (бағытбағдар, темперамент, мінез, қабілет және эмоция мен ерік-жігер қуаттарының, психологиялық белгілерін;

· медициналық деантология, дәрігерлік әдепті құпия сақтау, кәсіби парыздың психологиялық астарлары мен психогигиена мәселелерін (денсаулық, тұрмыс-салт, ұлттық әдеп-ғұрып, отбасы, некелесу мен жыныстық қатынас жарасымдылығы т.б.);

· соматикалық аурулардың психологиялық ерекшеліктерін, жан күйзелісінің туа біткен, не жүре пайда болатын психопатологиялық ерекшіліктерін (сөйлеу алмау, еңсе түсу, нақұрыстық, есірік, алжу, қояншық, талма, сандырақтау, миғұла, жарымес, кемақыл т.б.) зерттеумен айналысады.

Клиникалық психология әр түрлі ғылым салаларымен, әсіресе жалпы психологияның сан салалы тармақтарымен тығыз байланысты. Өйткені бұл ғылым салаларының зерттеу объектісі – адам, оның жан-күйінің түрлі жағдайдағы жайы. Мәселен, адамзаттың ғарыш кеңістігін меңгере бастауына байланысты «ғарыштық психология» дейтін сала кең өріс алып, дами бастады. Мұның медицина ғылымымен ерекше байланысты екені белгілі.

Арнайы медициналық тексеруден  өткенде, ғарышкерлерге медициналық көрсеткіштермен қатар психологиялық сынақ қорытындысы беріледі. Салмақсыздық күйге түскенде, олардың психикасында туындайтын ерекшеліктердің, сондай-ақ сурдакамераларда адамның мінез-құлқы өзгеріске түсіп, түрлі үрей туатын жағдайлардың қыр-сырын медицина мен ғарыш психологиясы тұрғысынан кешенді түрде зерттеу қажет.

Клиникалық психология педагогикамен, әсіресе оқу-тәрбие процесінің адамның жан дүниесіне байланысты жақтарын зерттейтін педагогикалық психологияның проблемаларымен ұштасып жатады. Соңғы жылдары балалардың психикалық өсіп-жетілуіне сай мектептерде бірінші сыныптан бастап оқытудың түрлі тәсілдері қолданылып келді. Бұл жағдайда балалардың денсаулық денсаулық деңгейінің қандай екені ескерілуге тиіс. Мәселен, кез келген баланың жылдамдата оқыту қарқынына шыдай алмайтыны анықталып отыр. Оқушылар арасында психикалық  дамуы жағынан кешеуілдеп, не түрлі құзырларға байланысты ақыл-ойы кенже дамыған балалар кездеседі. Осындай жағдайдың алдын алу үшін педагогикалық және медициналық педагогиканың бірлескен тактикалық әдіс-тәсілдері мен шаралары қолданылады.

Клиникалық  психология әлеуметтік тұрғыдан да тұлғаның ауруға әсерін зерттейді. Бұл организмнің тұлғамен байланысының бір жақты ғана көрінісі сол байланыстың екінші жағы болып ауруы және емдеу әсерінен тұлғаның өзгеруі болып табылады. Бірлесе әсер етуі тұлға мен аурудың кері қайтымды байланыс түзеді және тұлға – ауру түрінде жүреді. Клиникалық психология әлеуметтік тұрғыда тағы да осы кері қайтымды байланысты қарастырады.Тұлға патологиялық, аурудан қысылған жағдайда қандай ерекшеліктерге не болатынын зерттейді. Оны тағы да қызығушылықтың өзгеру, мінез, ауырған тұлғаның және сау адамның көңіл-күйінің ауысуы қызықтырады (отбасы, емхана, демалыс орны т.б.). 

   Клиникалық психология-дәрігер қызметінің психологиялық астарларын, науқас адамның мінез-құлық өзгерісін, науқас пен дәрігердің бір-біріне қызметін қарым-қатынас қыры мен сырын зерттейді. Мұның өзінің салалары бар:

    Нейропсихология- психикалық құбылыстардың мидың физиологиялық  құрылымдарымен зерттейтін клиникалық психологияның  бірінші саласы болып табылады.

   Психотерапия – адам жанына психикалық әдіспен әсер ету арқылы ауруды емдеу жолдарын іздейді.

  Психофармакалогия – Адамның жан дүниесіне дәрі-дәрмектің  қалай әсер ететінін қарастыратын сала болып табылады.

  Клиникалық психологияның ең басты бөлімі болып преморбидті тұлғалардың психологияның ерекшеліктерін зерттеу, меңгеру болып табылады, яғни тұлғаларда аурудың жасырын, ерте түрі болады. осы жағдайда психологиялық анализ профилактиканың, психогигиенаның және психотерапияның теориялық негізі болады. 

